
ԱՄՓՈՓՈՒՄ
ՍԵՌԱԿԱՆ ՀԵՐՊԵՍԸ ԵՎ ԻՄՈՒՆ ԽԱՆԳԱՐՈՒՄՆԵՐԸ ԱՐԳԱՆԴԻ

ՎԶԻԿԻ ՔԱՂՑԿԵՂԻ ԱԽՏԱԾՆՈՒԹՅԱՆ ՄԵՋ՝ ՄԱԿԱԾՎԱԾ
ՊԱՊԻԼՈՄԱՎԻՐՈՒՍՆԵՐՈՎ, ԵՎ ԲՈՒԺԱԿԱՆ ՄՈՏԵՑՈՒՄՆԵՐԸ

a

ԳԱՍՊԱՐՅԱՆ ՄԱՐԳԱՐԻՏԱ ՀԱՅԿԻ

Սույն հետազոտության նպատակն էր պարզել հասարակ հերպեսավիրուսի շճատիպ
2-ի Խեռական/ և իմունահակազդման խանգարումների դերը արգանդի վզիկի
վիրուսամակածված քաղցկեղի ախտածնության մեջ և էտիոտրոպ բուժման արդյունավետ

սխեմայի մշակումը: Հետազոտվել են արգանդի վզիկի քաղցկեղով (ԱՎՔ-ով/ 308, կրկնվող
հերպեսով 52, պարանոցային ներէպիթելային նորագոյացություններով 35 հիվանդներ և
112 առողջ անձինք: Ցույց են տրված ԱՎՔ-Ով հիվանդների օրգանիզմում առավել
ուռուցքածին գենոտիպերի՝ մարդու պապիլոմավիրուսների - ՍՊՎ-16 և 18-ի
հայտնաբերման բարձր հաճախականությունն ու առանձնահատկությունները, ՍՊՎ-16-ի
գերակշռումը և գրականության տվյալների համեմատությամբ ՄՊՎ-18-ի բավականաչափ
բարձր մակարդակը: Հայտնաբերվել է, որ ԱՎՔ-ով հիվանդների շրջանում հարակայող
հասարակ հերպեսի շճատիպ 2 RՀՎ-2] վարակի տարածվածությունը և հակահերպեսային

հակամարմնիկների մակարդակը հավաստիորեն բարձր է առողջների համեմատությամբ:

Ընդ որում հիվանդների 66%-ի շրջանում հայտնաբերվել են հակամարմնիկների ավելի
բարձր մակարդակներ, որոնք վկայում են հիվանդների մեծ մասի մոտ վիրուսի գենոմի
ակտիվացման, հետևաբար և ՀՀՎ-2-ի կլինիկորեն արտահայտված կրկնվելու
հնարավորության մասին: Զուգորդված ՍՊՎ-16 ևկամ 184ՀՀՎ-2 վիրուսային վարակի
բարձր հաճախականություն էր առկա ՄՊՎ-ով վարակվածների ավելի քան <կեսի մոտ:
Բացահայտվել է ԱՎՔ-ով հիվանդների շրջանում երկրորդային իմունադեֆիցիտի բարձր
տոկոս, որը բնութագրվում է ոչ յուրահատուկ բջջային անընկալունության (դեպքերի 75 %)
և ինտերֆերոնային վիճակի (դեպքերի 80%) առավել կարևոր պարամետրերի հավաստի
խանգարումներով: ԱՄՔ-ով հիվանդների շրջանում ելակետային իմունադեֆիցիտը

առավելագույնս խորանում Է ՄՊՎ-18-ի առկայության և հարակից ՀՀՎ-2 վարակի
ակտիվանալու դեպքում: ԱՎՔ-ով հիվանդների շրջանում հայտնաբերվել են հետադարձ
համահարաբերական կապեր մի կողմից T-հելպերների մակարդակի և ԻՖՆ-Y սինթեզի և,

մյուս կողմից, ՀՀՎ-2-ի նկատմամբ հակամարմնիկների մակարդակի միջև:
Ինտերֆերոնային վիճակի հաճախակի խանգարումները և դրանց ախտորոշման ու
կանխագուշակման նշանակությունը մատնանշում են ինտերֆերոնային համակարգի

վիճակը պարզելու նպատակահարմարությունը ինչպես ԱՎՔ-ով հիվանդների շրջանում,

այնպես էլ CIN-ի առումով:

ԱՎՔ-ով հիվանդներին, որը ծանրացած է երկրորդային իմունադեֆիցիտով և
զուգորդված ՍՊՎ և ՀՀՎ-2 վարակով, ինչպես նաև կրկնվող հերպեսով հիվանդներին

խորհուրդ է տրվում բուժման մշակված և փորձարկված սխեմա՝ իմունակարգավորիչ և

հակավիրուսային պատրաստուկների կիրառմամբ: Միափուլ և երկփուլ իմունաբուժման

մշակված ու փորձարկված սխեմաները կարող են օգտագործվել զուգակցված
ճառագայթաբուժման շրջանում իմուն վիճակը շտկելու, ճառագայթային ռեակցիաների

ծանրությունը մեղմացնելու և անմիջական կլինիկական արդյունքները բարելավելու
նպատակով: ԱՎՔ-ի ախտածնության մեջ ՀՀՎ-2-ի զգալի դերի ստացված ապացույցները

վկայում են ԱՎՔ-ով հիվանդների շրջանում հարակայող ՀՀՎ-2 վարակի շճաբանական

ախտորոշման և ՀՀՎ-2-ի գենոմի ակտիվանալու աստիճանի որոշման անհրաժեշտության

մասին, ինչը թույլ կտա լուծելու հակավիրուսային և իմունաշտկիչ բուժում իրականացնելու

նպատակահարմարության հարցը:

